
				এই পাতাটির মুদ্রণ সংশোধন করা প্রয়োজন। 
ხr® ংলা সাময়িক সাহিত্য
২০৯ । হিন্দুরঞ্জিকা। (মাসিক: ) ডিসেম্বর ১৮৬৫
ব্রাহ্মধর্ম প্রচারের সুবিধার জন্য যেমন কয়েকখানি সাময়িক পত্রের উদ্ভব হইয়াছিল তেমনই আবার ব্রাহ্মধর্মস্রোত রোধ করিবার জন্য কয়েকটি হিন্দু সভা-সমিতিরও স্বষ্টি হইয়াছিল। এই-সকল প্রতিষ্ঠানের মুখপত্রস্বরূপ একএকখানি পত্রিকাও প্রচারিত হইয়াছিল । ইহার মধ্যে বোয়ালিয়া ধৰ্মসভা হইতে প্রকাশিত ‘হিন্দুরঞ্জিকা' অন্যতম। ইহা প্রথমে মাসিক আকারে, খুব সম্ভব, ১২৭২ সালের পৌষ মাসে প্রকাশিত হয়। শ্ৰীনাথ সিংহ রায় ইহার সম্পাদক ছিলেন ।
১২৭৫ সালের বৈশাখ ( এপ্রিল ১৮৬৮) মাস হইতে সাপ্তাহিক রূপে "হিন্দুরঞ্জিকা'র নবপর্যায় প্রকাশিত হইতে থাকে। এই সময় ঢাকার হরিশ্চন্দ্র মিত্র সম্পাদকীয় বিভাগের সহিত সংশ্লিষ্ট ছিলেন বলিয়া মনে হয়। “হিন্দুধৰ্ম্ম ও হিন্দুসমাজের সংবাদপত্রোপযোগী বিবিধ বিষয়” এই সাপ্তাহিক পত্রে স্থান পাইত। নবপর্যায় ‘হিন্দুরঞ্জিকা’র কণ্ঠে এই শ্লোকটি মুদ্রিত হইত—
ধৰ্ম্মেণৈব জগৎ সুরক্ষিতমিদং ধৰ্ম্মে ধরাধারকঃ । ধৰ্ম্মাদ্ৰস্তু ন কিঞ্চিদন্তি ভুবলে ধৰ্ম্মায় তস্মৈ নমঃ ॥
وان والا Rة
২১০। চিকিৎসক। (মাসিক ) জানুয়ারি ১৮৬৬
কলিকাত মেডিক্যাল কলেজের বাংলা শ্রেণীর ছাত্রগণ চিকিৎসা-বিষয়ক এই মাসিকপত্র প্রকাশ করেন।
২১১ । সৰ্ব্বার্থ সংগ্ৰহ । ( মাসিক ) ফেব্রুয়ারি ১৮৬৬
ইছল “বিচিত্র রমণীয় উপাখ্যান এবং সাহিত্য বিজ্ঞান ও নীতি ও শিল্পশান্ত্র বিষয়ক বিবিধ প্রবন্ধাত্মক মাসিক পত্র ।”

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:৩১টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

